
Shri Shantadurga Devi Pranati Stotram

શ્રીશાન્તાદુર્ગાદેવિપ્રણતિસ્તોત્રમ્

શ્રીશાન્તાદુર્ગા મહામાયે કૈવલ્યપુરવાસિને ।
નમો ભર્ગેમહાકાલી મહિષાસુરમર્દિને   ॥ ૧॥
નમો ગૌરી જગન્માતે રત્નમાલાવિભૂષિતે ।
નમો ભવાનિ રુદ્રાણિ વિશ્વરૂપે સુકંધરે  ॥ ૨॥
નમસ્તે ભગવાન્માયે જગદ્રક્ષણકારિણે ।
નમોઽસ્તુ પતિતોદ્ધારે નાનારૂપધરે નમઃ ॥ ૩॥
નમો દાક્ષાયણી દેવી ભક્તારિષ્ટનિવારકે ।
નમસ્તે ગિરિજે હેમી શિવરૂપે મહેશ્વરી ॥ ૪॥
નમઃ કાત્યાયની આર્યે અપર્ણે સસ્મિતાનને ।
નમઃ ખડ્ગધરે માયે દશાષ્ટકરધારિણે ॥ ૫॥
ષડ્ગુણૈશ્વર્યસમ્પન્ને નમઃ સુન્દરરૂપિણે ।
નવયૌવનસંયુક્તે શામ્ભવી શઙ્કરપ્રિયે ॥ ૬॥
ગણનાથામ્બિકે ભર્ગે કાર્તવિર્યોદ્ભવે શિવે ।
કામારિ‍ઇશ-અર્ધાંગે ભવરોગાદિનાશિને ॥ ૭॥
નમઃ કૌમાર્યસમ્પન્ને નીલકણ્ઠપ્રિયે નમઃ ।
નિશાચરકુલધ્વંસે ભક્તકલ્પલતે નમઃ ॥ ૮॥
અર્કપુષ્પપ્રિયે ચણ્ડિ લલિતાદેવિરૂપિણે ।
સહસ્રશિરસે ગૌરી મોહિની સુરપાલકે ॥ ૯॥
અહિંસાપ્રિયસંશુદ્ધે   હિંસાકર્મનિવારકે   ।
વેદરૂપિણી શાસ્ત્રાઙ્ગે  શાક્તપાખાણ્ડદણ્ડકે ॥ ૧૦॥
ચદ્રાનને ચારુગાત્રે સિંહાસનસુશોભિતે   ।
ભદ્રકાલી વિરૂપાક્ષે પાતાલપુરવાસિને ॥ ૧૧॥

નમો દિવ્યે મહાદેવી વાગ્વરદે વિલાસિની ।
વિશ્વાત્મકે વિશ્વવન્દ્યે નાનાભરણભૂષિતે ॥ ૧૨॥
જગદમ્બ જગદમ્બ ગૌડકુલપ્રપાલકે ।
સારસ્વતેઽસ્મિ ત્વત્પુત્ર નમામિ પદપકઞ્જે ॥ ૧૩॥
ક્ષમસ્વ અપરાધોઽસ્મિ હીનદીનોઽસ્મિ અમ્બિકે ।
મહામૂઢ મહાપાપી મહદજ્ઞાનિ પામર ॥ ૧૪॥
અતિક્રોધિ સુદુષ્ટોઽસ્મિ મહાચાણ્ડાળ પાતકી ।
અઘોરરૂપી કામોઽસ્મિ ક્ષમસ્વ જગદમ્બિકે ॥ ૧૫॥
શ્રીશાન્તાદુર્ગાચરણાર્પણમસ્તુ ।
ઇતિ શ્રીશાન્તાદુર્ગાદેવિપ્રણતિસ્તોત્રં સમ્પૂર્ણમ્ ।

